
༄ །ཕ་ཨོ་རྒྱན་གུ་རུར་སྐྱབས་སུ་མཆི། །མ་བཀྲ ་སས་འུ་་ནན་གག་འཚལ་ལོ། ། 

བུ་བསམ་བཟང་ཕན་བདེ་ཚོགས་པ་རྣམས། །ཆོས་བསམ་དོན་འགྲུབ་པར་བྱིན་གྱིས་རབོས། ། 

 

ངོ་སདོ། 

 བསམ་བཟང་ཕན་བདེ་ཚོགས་པ་ གཞི་བཙུགས་འབད་དགོ་པའི་དམིགས་ཡུལ་དེ་ཡང་ ནང་པ་སངས་
རྒྱས་པའི་ལྟ་བ་ཁྱད་དུ་འཕགས་པ་ གཞན་ཕན་ བྱང་ཆུབ་སེམས་ཀྱི་ཀུན་སོང་དང་ཀུན་སོད་ཀྱི་སྒོ་ལས་ 
ཉམ་ཆུང་དང་དཀའ་སྡུག་ཅན་ཚུ་ ནང་དོགས་པའི་སྐབས་དང་དམིགས་བསལ་གྱི་ ཧང་ཏོམ་སྦེ་ བྱ་
སྟབས་མ་བདེཝ་རེ་འཐོན་ཏེ་ གྲོགས་རམ་ངེས་པར་དུ་དགོཔ་འཐནོ་པའི་སྐབས་ལུ་ ལྷག་བསམ་རྣམ་དག་
གི་སྒོ་ལས་ རྒྱབ་སྐྱོར་དང་གྲོགས་རམ་ གང་དྲག་ཕུལ་ནིའི་དནོ་ལུ་ཨིན། 

 རྒྱབ་སྐྱོར་དང་རོགས་རམ་དགོ་མི་ ས་གནས་ ཐག་རིང་ཐུང་ག་ཏེ་བཞུགས་མི་ཨིན་རུང་ གཅིག་གིས་
གཅིག་ལུ་ ཆ་རོགས་འབད་ནིའི་སེམས་ཤུགས་དང་ སོ་བ་བསྐྱེད་ནིའི་དོན་ལུ་ ཁས་བླངས་ཀྱི་ཚོགས་པ་
ཅིག་ གཞི་བཙུགས་འབདཝ་མ་ཚད་ ཚོགས་པའི་ཁ་ཐུག་ལས་ གྲོགས་རམ་གང་དྲག་ཕུལ་ཏེ་ སྟབས་
བདེ་ཏོག་ཏོག་བཟོ་ནིའི་དོན་ལས་ཨིན། 

 དམིགས་བསལ་གྱི་ ཚོགས་པའི་འཐུས་མི་སྦེ་ འཛུལ་ཞུགས་འབད་མི་ཚུ་གི་དནོ་ལུ་ མི་སྡེ་ཕན་བདེའི་
ཞབས་ཏོག་ཕུལ་ནིའི་ དམིགས་ཡུལ་བཟང་པོ་དང་བཅསཔ་སྦེ་ བསམ་བཟང་ཕན་བདེ་ཚོགས་པ་གཞི་
བཙུགས་འབདཝ་ཨིན། 

 

 

ལེ་་དང་པ།  

མིང་གནས་དང་ འགོ་འཛུགས་ཚེས་གྲངས་ ཁྱབ་ཚད། 

༡.༡ བཅའ་ཡིག་འདི།  
1.1.1 བསམ་བཟང་ཕན་བདེ་ཚོགས་པའི་ “བཅའ་ཡིག་དང་སྒྲིག་གཞི་” ཟེར་བརྗོད་དགོ། 

1.1.2 རང་ལུགས་གནམ་ལོ་ས་ཕོ་ཁྱི་ལོ་ ཟླ་བཅུ་པའི་ཚེས་ ༡༣ ལུའམ་ སྤྱི་ལོ་ ༢༠༡༨ སྤྱི་ཟླ་ ༡༡ པའི་ཚེས་ 
༢༡ ལས་འགོ་བཟུང་སྟེ་ ལག་ལེན་འཐབ་དགོ། 

1.1.3 བསམ་བཟང་ཕན་བདེ་ཚོགས་པའི་འཐུས་མི་རྐྱངམ་གཅིག་གི་དོན་ལུ་ཨིན། 

༡.༢ དམིགས་དནོ་དང་དམིགས་ཡུལ། 

1.2.1 འཐུས་མི་དང་ཁོ་/མོ་གི་བཟའ་ཚང་ལུ་རྐྱེན་ངན་འབྱུང་བའི་སྐབས་ལུ་དངུལ་འབྲེལ་དང་སྦུང་གི་ཆ་རོགས་
འབད་ནིའི་དནོ་ལུ། 

1.2.2 འབྲུག་རྒྱལ་ཁབ་ཀྱི་ནང་འཁོད་ དཀའ་ངལ་ཐོན་སོད་མི་ཚུ་ལུ་ ཞབས་ཏོག་ཕུལ་ནིའི་དོན་ལུ། 
1.2.3 དགོས་མཁོ་འཐོན་པའི་སྐབས་ལུ་ མི་སྡེ་དང་ ཆོས་གོགས་  ལམ་སོལ་གྱི་ལས་རིམ་ཚུ་འགོ་འདྲེན་འཐབ་

ནིའི་དོན་ལུ། 
1.2.4 བསམ་བཟང་ཕན་བདེ་ཚོགས་པའི་འཐུས་མི་ཚུ་གི་བར་ན་མཐུན་ལམ་གྱི་འདུ་ཤེས་དང་མཛའ་བཤེས་ཀྱི་

གཅིག་སྒྲིལ་ཚུ་སྔར་ལས་རྩ་བརྟན་དང་དམ་ཟབ་བཟོ་ནིའི་དོན་ལུ། 
1.2.5 བསམ་བཟང་ཕན་བདེ་ཚོགས་པའི་དམིགས་ཡུལ་འདི་ རྒྱལ་ཡོངས་ནང་འཁོད་ ཞི་བདེ་དང་དགའ་སྐྱིད་

བྱུང་སྟེ་ རྒྱལ་ཡོངས་དགའ་སྐྱིད་དཔལ་འཛོམས་བསྒྲུབ་ཐབས་ཀྱི་དནོ་ལུ། 
 
 

ལེ་་གཉིས་པ། 

འཐུས་མི་འཛུལ་ཞུགས་དང་ཐ་ོབཀོད། 

༢.༡ འཐུས་མི་འཛུལ་ཞུགས་ཀྱི་ཐ་ོབཀོད། 
2.1.1 ཚོགས་པ་འདི་གཙ་ོབ་ོརང་ བསམ་བཟང་ཕན་བདེ་ཚོགས་པའི་འཐུས་མི་ཚུ་ལུ་ གནས་སྐབས་ཀྱི་ཕན་པ་

དང་ ཐར་ཐུག་གི་བདེ་བ་འཐོབ་ནིའི་དོན་ལུ་གཞི་བཙུགས་འབད་འབདཝ་ཨིན། 

2.1.2 བསམ་བཟང་ཕན་བདེ་ཚོགས་པའི་ འཐུས་མི་འཛུལ་ཞུགས་འབད་ནིའི་དནོ་ལུ་ འབྲུག་མི་ཆ་མཉམ་ལུ་ 
ཐོབ་ལམ་དང་དབང་ཆ་ཡོད། 

2.1.3 ཚོགས་པ་ནང་ འཐུས་མི་སྦེ་འཛུལ་ནིའི་དང་འདོད་ཡོད་མི་ ཕོ་མོ་ཚུ་གིས་ཡོངས་འབྲེལ་ཁ་གྱངས་ 
(www.jangsemphendey.com) ཀྱི་ཐོག་ལས་ ཚུལ་མཐུན་སྦེ་བཀང་གནང་དགོ། གལ་སྲིད་ 
ཡོངས་འབྲེལ་གྱི་ཐོག་ལས་ཐ་ོབཀོད་འབད་ནི་ལུ་ སྟབས་མ་བདེཝ་རེ་འཐོན་པ་ཅིན་ བྲི་ཤོག་བཀང་སྟེ་
འཛུལ་ཞུགས་འབད་རུང་བཏུབ། 

http://www.jangsemphendey.com/

2.1.4 འཐུས་མི་ཚུ་གིས་ཚོགས་པའི་གནས་ཚིག་དང་ཆ་རྐྱེན། སྒྲིག་གཞི་དང་འཁྲིལ་ཏེ་ལོ་ལྟར་གྱི་འཐུས་ཚུ་ 
ཚོགས་པ་ལུ་ཕུལ་དགོ། 

༢.༢ཐ་ོབཀོད་དང་འཐུས་མི་འཛུལ་ཞུགས་ཀྱི་འཐུས། 
2.2.1 འཐུས་མི་སྦེ་འཛུལ་ཞུགས་འབད་བའི་སྐབས་ འཐུས་མི་རེ་རེ་གིས་ འཐུས་དངུལ་ཀྲམ་གཅིག་སོྟང་

པ་ཐམ་པ་ (༡༠༠༠) བཙུགས་དགོ་པའི་ཁར་ ལོ་ལྟར་གྱི་བསྐྱར་གསོའི་འཐུས་ཡང་ ལོ་རེ་རེའི་བར་
ན་ ཚར་རེ་ དངུལ་ཀྲམ་གཅིག་སོྟང་ཐམ་པ་ (༡༠༠༠) འཐུས་མི་རེ་རེ་བཞིན་དུ་གིས་བཙུགས་དགོ། 
དེ་འབདཝ་ད་ སྐྱེས་ལོ་དྲུག་ཅུ་རེ་ལྔ་ ལང་མི་ཚུ་གིས་ འཛུལ་ཞུགས་ཀྱི་འཐུས་ དངུལ་ཀྲམ་ ཉིས་
སོྟང་ཐམ་པ་ ༼༢༠༠༠༽ བཙུགས་དགོ་པའི་ཁར་ ལོ་ལྟར་གྱི་བསྐྱར་གསོའི་འཐུས་ཡང་ ལོ་རེ་
རེའི་བར་ན་ དངུལ་ཀྲམ་ཉིས་སོྟང་ཐམ་པ་ ༼༢༠༠༠༽ འཐུས་མི་རེ་རེ་བཞིན་དུ་གིས་བཙུགས་
དགོ།  

2.2.2 ཚོགས་པའི་ནང་འཐུས་མི་སྦེ་ འཛུལ་ཞུགས་འབད་བའི་སྐབས་ འཐུས་མི་གཙོ་ཅན་ཅིག་དང་། དེའི་ངོ་
ཚབ་བཅས་ ཉུང་མཐའ་གཉིས་ལས་མ་ཉུངམ་ཅིག་ ངེས་པར་དུ་བཙུགས་དགོཔ་དང་། འཐུས་མིའི་གྲངས་
སུ་ བཟའ་ཚང་ག་དེ་ཅིག་ཡོད་རུང་ བསྟུན་གྲོས་གནང་ཐོག་ལས་བཙུགས་ཆོག། ཨིན་རུང་ དེའི་གྲས་
ཁར་ རང་གི་ཉེ་ཚན་མ་གཏོགས་ མི་ངོམ་གཞན་ འཐུས་མི་སྦེ་རྩ་ལས་བཙུགས་མི་ཆོག། དེ་གིས་ཡང་མ་
ཚད་པར་ མི་ངོམ་ག་འབད་རུང་ འཐུས་མི་སྦེ་ སྡེ་ཚན་གཅིག་ན་རྐྱངམ་གཅིག་ འཛུལ་ཞུགས་འབད་ནི་
མ་གཏོགས་ ད་རུང་ སྡེ་ཚན་གཞན་ཅིག་བཟོ་སྟེ་ འཛུལ་ཞུགས་འབད་མི་ཆོག། 

2.2.3 འཐུས་མི་ག་ར་གིས་ ལོ་རེ་ལུ་བསྐྱར་ཞིབ་འབད་བའི་སྐབས་ དུས་ཡུན་ཚང་སྟེ་ ཞག་ ༡༥ ལས་མ་
བརྒལ་བར་ ལོག་སྟེ་འཐུས་བཙུགས་ཞིནམ་ལས་ བསྐྱར་གསོའི་ཐོ་བཀོད་འབད་དགོ། དེ་ཡང་ འགོ་
ཐོག་ཚར་ཅིག་ སྤྱི་ཟླ་དང་པ་ལས་ སྤྱི་ཟླ་ ༠༦ པའི་ནང་འཁོད་ ཐོ་བཀོད་འབད་མི་ཚུ་གིས་ ཤུལ་མའི་
ལོའི་སྤྱི་ཟླ་དང་པའི་ སྤྱི་ཚེས་ ༣༠ གི་ནང་འཁོད་ ངེས་པར་དུ་བསྐྱར་གསོ་འབད་དགོ། དེ་བཟུམ་སྦེ་ 
འགོ་ཐོག་ སྤྱི་ཟླ་ ༠༧ པའི་སྤྱི་ཚེས་ ༠༡ ལས་ སྤྱི་ཟླ་ ༡༢ པའི་སྤྱི་ཚེས་ ༣༠ གི་ནང་འཁོད་ ཐ་ོ
བཀོད་འབད་མི་ཚུ་གིས་ ཤུལ་མའི་ལོའི་སྤྱི་ཟླ་ ༠༧ པའི་ སྤྱི་ཚེས་ ༣༠ གི་ནང་འཁོད་ ངེས་པར་དུ་
བསྐྱར་གསོ་འབད་དགོ། དེ་ལས་ ལོ་ལྟར་བཞིན་དུ་ ལོ་རེ་རེ་ལུ་ བསྐྱར་གསོ་ཚར་རེ་མ་གཏོགས་ 
འབད་མི་དགོ། 

2.2.4 ཚོགས་པའི་ འཐུས་མི་སྦེ་འཛུལ་བའི་ཤུལ་ལས་ ཧེ་མའི་འཐུས་མི་བཟུམ་སྦེ་ སྒྲིག་གཞི་ལུ་གནས་དགོ། 

2.2.5 དེ་གིས་ཡང་མ་ཚད་པར་ ཐ་ོབཀོད་དང་འཐུས་མིའི་འཐུས་ བསམ་བཟང་ཕན་བདེ་ཚོགས་པའི་འཐུས་མི་
དང་ འཐུས་མི་མེན་མི་ཚུ་གིས་ ཁས་བླངས་ཀྱི་ཐོག་ལས་ མ་དངུལ་གྱི་རྒྱབ་སྐྱོར་མཛད་ཆོག། 



བསམ་བཟང་ཕན་བདེ་ཚོགས་པ། ༢༠༡༨ ལུ། 
 

 ཤོག་གྲངས་4 
 

2.2.6 ཚོགས་པའི་འཐུས་མི་སྦེ་ ཚོང་འབྲེལ་ལས་སྡེའི་ སྦྱིན་བདག་གིས་འགོ་འདྲེན་གྱི་ཐོག་ལས་ སྡེ་ཚན་བཟོ་
སྟེ་ ལས་སྡེ་ནང་ལཱ་འབད་མིའི་ལས་བྱེདཔ་ཚུ་ འཐུས་མི་སྦེ་བཙུགས་ཆོག། ཨིན་རུང་ ལས་བྱེདཔ་ཚུ་
སོར་འགྱོ་བའི་སྐབས་དང་ ལས་སྡེ་ལས་འཐོན་འགྱོ་བ་ཅིན་ དངུལ་ཕོགས་འབྱོར་འཛིན་གསརཔ་འདི་ ག་
གི་ཨིན་ན་ སྦྱིན་བདག་གིས་ བསྐྱར་གསོ་ཁ་གསལ་སྦེ་འབད་དགོ། གལ་སྲིད་ ལམ་ལུགས་དང་འཁྲིལ་
ཏེ་ དུས་དང་དུས་ཚོད་ཁར་ འབྱོར་འཛིན་གསརཔ་འདི་ བསྐྱར་ཞིབ་དང་བསྐྱར་གསོ་མ་འབད་བ་ཅིན་ 
ས་རྐྱེན་རེ་འབྱུང་རུང་ སེམས་གསོའི་འཐུས་ག་ནི་ཡང་ཐོབ་ལམ་མེད། 

 

༢.༣ འཐུས་མིའི་གྲས་ལས་བཏནོ་གཏང་ནི། 

     ༢.༣.༡ ཚོགས་པའི་འཐུས་མིའི་གྲལ་ལས་ འཐོན་འགྱོ་དགོ་པ་ཅིན་ ཁས་བླངས་ཀྱི་ཐོག་ལས་ ཚོགས་པའི་ཡིག་    

         ཚང་ལུ་ དགོང་ཞུའི་ཡི་གུ་བཙུགས་ཏེ་བྱོན་ཆོག། 

     ༢.༣.༢ འཐུས་མི་ཚུ་ཚེ་ལས་འདས་སོང་པ་ཅིན་ འཐུས་མིའི་གྲས་ལས་ རང་བཞིན་གྱིས་ཆ་མེད་འགྱོཝ་ཨིན། 

     ༢.༣.༣ ལམ་ལུགས་དང་འཁྲིལ་ཏེ་ དུས་ཚོད་ཁར་ ལོ་ལྟར་གྱི་འཐུས་བཙུགས་སྦེ་ བསྐྱར་གསོ་མ་འབད་བ་ཅིན་ 
          འཐུས་མི་ལས་ཆ་མེད་འགྱོཝ་ཨིན། 

     ༢.༣.༤ འཐུས་མི་ ༼ཕོ་མོ་༽ གང་རུང་གིས་ ཚོགས་པའི་སྒྲིག་གཞི་དང་ ལམ་ལུགས་ལས་བརྒལ་བའི་ བྱ་སོད་ 
         ངན་པ་རེ་འབད་ད་པ་ཅིན་ འཐུས་མིའི་གྲས་ལས་ དགོང་ཞུ་གཏང་ནི་ཨིན། 

༢.༤ ཐ་ོགཏུགས་ལམ་ལུགས། 

     ༢.༤.༡ ༼ཕོ་མོ་༽ ག་འབད་རུང་ཅིག་ འཐུས་མིའི་གྲས་ལས་བཏོན་བཏང་པའི་རྗེས་སུ་ ཐ་ོགཏུགས་ 
           འབད་ཐངས་དེ་ཡང་ འཐུས་མིའི་གྲས་ལས་ བཏོན་བཏང་པའི་ཤུལ་ལུ་ བདུན་ཕྲག་ངལ་གསོ་ 
           དང་གཞུང་འབྲེལ་ངལ་གསོ་མ་བརྩིས་བར་ཉིན་གྲངས་བཅུ་ཐམ་གྱི་ནང་འཁོད་ བཀོད་ཚོགས་ 
           ལུ་ཐ་ོགཏུགས་འབད་ཆོག། 

 

 

ལེ་་གསུམ་པ། 
ཚོགས་པའི་སྒྲིག་བཀོད། 

ཚོགས་པའི་བྱ་སྒོའི་སྒྲིག་བཀོད་འདི་གཤམ་གསལ་ལྟར་དུ་ཨིན། 
 
 
 
  
 
 
 
 
 
 
 
 
 
༣.༡ བཀོད་ཚོགས་འཐུས་མི། 

3.1.1 བཀོད་ཚོགས་འདི་ སྲིད་བྱུས་རྩམ་མི་དང་ལམ་ལུགས་བཟོ་མིའི་འདུ་ཚོགས་མཐོ་ཤོས་ཅིག་ཨིན།  

3.1.2 བཀོད་ཚོགས་འདི་ ཚོགས་པ་འཛིན་སྐྱོང་འཐབ་ནི་དང་། ཚོགས་པའི་འགན་ཁུར་འདི་ཡང་ ཚོགས་པའི་
བཅའ་ཡིག་དང་སྒྲིག་གཞི་ལྟར་དུ་བྱ་སྒོའི་འགན་འཁུར་འབག་དགོ། 

3.1.3 བཀོད་ཚོགས་འདི་ནང་ ཁྲི་འཛིན། ཁྲི་འཛིན་འོགམ། འཐུས་མི་ཚུ་དགོ་པའི་ཁར་ རྒྱབ་སྐྱོར་འདི་ བཀོད་
ཁྱབ་མདོ་ཆེན་གྱིས་མཛད་གནང་དགོ། དེ་ཡང་ འཐུས་མིའི་གྲས་ལས་ བཙག་འཐུ་བསྒྲུབས་པའི་ འཐུས་
མི་བདུན་འོང་དགོ།  

3.1.4 བཀོད་ཚོགས་ཀྱི་འཐུས་མི་ཚུའི་གནས་ཡུན་འདི་ ལོ་ངོ་གསུམ་གྱི་རིང་ལུ་གནས་དགོ། དེ་ཡང་ ལོ་ངོ་
གསུམ་གསུམ་གྱི་བར་ན་ ཚར་རེ་བཙག་འཐུ་འབད་དགོ་པའི་ཁར་ ཧེ་མའི་འཐུས་མི་ཚུ་གིས་ ལོག་སྟེ་ར་
བཅའ་མར་གཏོགས་ཆོག།   

3.1.5 ལོ་རེ་ནང་ཞལ་འཛོམས་ཐེངས་བཞི་རེ་ངེས་པར་དུ་འཚོགས་དགོ། གལ་སྲིད་ ཁག་ཆེ་བའི་གནད་དནོ་རེ་
འཐོན་ཚེ་ གློ་བུར་གྱི་ཞལ་འཛོམས་ཡང་གནང་དགོ།   

བཀོད་ཚོགས་ཀྱི་འགན་ཁྲི་དང་དབང་ཆ། 

  བཀོད་ཚོགས་འཐུས་མི། 

ཚོགས་པའི་ཡིག་ཚང་ལྟེ་བ། ལོ་ལྟར་ཡོངས་ཁྱབ་ཞལ་འཛོམས། 
རོང་ཁག་འགོ་འདྲེན་པ། 

སྤྱི་འོག་འགོ་འདྲེན་པ། 

རྒེད་འོག་འགོ་འདྲེན་པ། 

འཐུས་མི། 

༣.༠ བཀོད་ཚགོས་འདི་ 

༣.༢.༡ ཚོགས་པའི་དམིགས་ཡུལ་དང་དགོས་དོན་ཚུ་དང་འཁྲིལ་ཏེ་ཚོགས་པའི་ལས་དནོ་ཚུའི་ཁ་བཀོད་དང་འཛིན་
སྐྱོང་འཐབ་དགོ། 

༣.༢.༢ ཡོངས་ཁྱབ་འཛོམས་འདུ་ནང་ཐག་བཅད་མི་ལྟར་དུ་བཅའ་ཡིག་དང་སྒྲིག་གཞི་འདི་ནང་ཚུད་དེ་ཡོད་པའི་བྱ་
སྒོ་ཚུ་མེན་རུང་ཚོགས་པའི་བྱ་སྒོ་གཞན་ག་ར་འབད་དགོ། 

༣.༢.༣ དུས་དང་དུས་ཚོད་ལུ་འོས་འབབ་ཡོདཔ་སྦེ་འཆར་བའི་སྐབས་ལུ་གསལ་བསྒྲགས་འབད་ཐོག་ལས་ཚོགས་
པའི་འཛོམས་འདུ་འགོ་འདྲེན་འཐབ་དགོ། 

༣.༢.༤ ཚོགས་པའི་ལས་དོན་ཚུ་ཚུལ་མཐུན་འཛིན་སྐྱོང་འཐབ་ནིའི་དོན་ལུ་བཀོད་ཚོགས་ཀྱིས་དགོས་མཁོ་ཅན་སྦེ་ཆ་
བཞག་མི་ལྟར་དུ་དང་ལེན་དང་བྱ་སོད་ཚུ་ག་ར་འབད་དགོ། 

༣.༣ བཀོད་ཚགོས་ཀྱི་འཐུས་མི་ཚུའི་ལཱ་འགན། 
༣.༣.༡ བཀོད་ཚོགས་ཀྱི་འཐུས་མི་ཚུ་གིས་དུས་རྒྱུན་གྱི་འཛོམས་འདུ་ཚུ་ནང་བཅའ་མར་གཏོགས་དགོ། 

༣.༣.༢ ཚོགས་པའི་གྲོས་ཆོད་ག་ར་ནང་ཁོ་/མོའི་རང་དབང་གི་བསམ་སོད་ལག་ལེན་འཐབ་དགོ། 

༣.༣.༣ ཚོགས་པ་གི་སྐོར་ལས་དུས་རྒྱུན་གྱི་དངུལ་འབྲེལ་སྙན་ཞུ་དང་། ལས་རིམ་གྱི་སྙན་ཞུ་ཚུ་དུས་མཐུན་སྦེ་བཞག་
དགོ། 

༣.༣.༤ ཚོགས་པ་གིས་དེ་ལུ་གནས་དགོ་པའི་ཁྲིམས་དོན་དགོས་མཁོ་ཚུ་སེམས་ཁར་བཀལ་དགོ། 

༣.༣.༥ ཚོགས་པའི་དམིགས་ཡུལ་དང་འཁྲིལ་ཏེ་ཚོགས་པའི་བཅའ་ཡིག་དང་སྒྲིག་གཞི་གིས་ཁོང་ལུ་སོད་དེ་ཡོད་པའི་
དབང་ཚད་དང་ཁེ་དབང་ཚུ་ལག་ལེན་འཐབ་དགོ། 

    ༣.༣.༦ དུས་དང་དུས་ཚོད་ལུ་སོད་མི་ལཱ་འགན་གཞན་ག་ར་འབད་དགོ། 

     

༣.༤ བཀོད་ཚགོས་ཀྱི་འཛམོས་འདུ། 
༣.༤.༡  བཀོད་ཚོགས་ཀྱི་འཛོམས་འདུ་འདི་ཉུང་ཤོས་རང་ཟླཝ་གསུམ་རེ་ལུ་ཚར་རེ་ཚོགས་དགོཔ་དང་།ཡོངས་ཁྱབ་དྲུང་ཆེན་

གྱིས་འཛོམས་འདུ་འདིའི་སྐོར་ལས་ཧེ་མ་ལས་དུས་ཚོད་ལངམ་སྦེ་བརྡ་ལན་འབད་དགོ། 

༣.༤.༢ བཀོད་ཁྱབ་མད་ོཆེན་གྱིས་འཛོམས་འདུ་གི་དོན་ལུ་གྲོས་གཞི་ཚུ་གྲ་སྒྲིག་འབད་ཞིནམ་ལས་འཛོམས་འདུ་གི་དོན་ལུ་ཁྱབ་
བསྒྲགས་གཏང་བའི་སྐབས་ལུ་འཐུས་མི་ཚུ་ལུ་བཀྲམ་དགོ། 

༣.༤.༣  ཡོངས་ཁྱབ་དྲུང་ཆེན་གྱིས་བཀོད་ཁྱབ་ཚོགས་ཆུང་གི་འཛོམས་འདུ་ཚུའི་གྲོས་ཆོད་ཟིན་བྲིས་བཏབ་སྟེ་འཛོམས་འདུ་
གྲོལ་བའི་ཤུལ་ལས་ ལས་བྱེད་ཀྱི་ཉིན་གྲངས་གསུམ་གྱི་ནང་འཁོད་ལུ་ བསམ་འཆར་བཀོད་ནིའི་དནོ་ལུ་བཀོད་

ཚོགས་ཀྱི་འཐུས་མི་ཚུ་ལུ་འདྲ་རེ་བཀྲམ་དགོ། གྲོས་ཆོད་འདི་འཛམོས་འདུ་གྲོལ་ཏེ་བདུན་ཕྲག་གཅིག་གི་ནང་འཁོད་
ལུ་མཐའ་དཔྱད་བཟ་ོདགོ། 

༣.༥ ཚོགས་གྲངས། 
༣.༥.༡བཀོད་ཚོགས་ཀྱི་འཛོམས་འདུ་ནང་འཐུས་མིའི་ཚོགས་གྲངས་འདི་བརྒྱ་ཆ་ལྔ་བཅུ་ང་གཅིག་ཡན་ཆད་དགོ། 

༣.༦ གློ་བུར་གྱི་འཛམོས་འདུ། 
༣.༦.༡ བཀོད་ཁྱབ་མདོ་ཆེན་གྱིས་གློ་བུར་གྱི་གནད་དོན་ཚུ་གི་དནོ་ལུ་དགོས་མཁོ་འཐོན་པའི་སྐབས་ལུ་ ཁྱབ་བསྒྲགས་ཀྱི་དུས་

ཡུན་ལུ་གནས་མ་དགོ་པར་བཀོད་ཚོགས་ཀྱི་འཛོམས་འདུ་འགོ་འདྲེན་འཐབ་དགོཔ་དང་། འཛོམས་འདུ་དེ་ནང་གྲོས་
གཞི་ནང་ཡོད་པའི་གནད་དོན་ཚུ་རྐྱངམ་ཅིག་གུར་གྲོས་བསྡུར་འབད་དགོ། 

༣.༧ ཁྲི་འཛིན་གྱི་འགན་འཁུར་དང་འགན་ཁྲི། 
     ༣.༧.༡ ཁྲི་འཛིན་གྱིས་ཚོགས་པའི་འཛོམས་འདུ་ག་རའི་འགོ་འཁྲིད་འབད་དགོཔ་དང་། འཛོམས་འདུ་ནང་ཐག་ 

      བཅད་མི་གྲོས་ཆོད་ཚུ་ག་ར་ལག་ལེན་འཐབ་ཡོདཔ་ངེས་གཏན་བཟོ་དགོ། 

༣.༨ ཁྲི་འཛིན་འགོམ་གི་འགན་འཁུར། 

     ༣.༨.༡ ཁྲི་འཛིན་འོགམ་གིས་ ཁྲི་འཛིན་མེད་པའི་དུས་ལུ་ ཁྲི་འཛིན་གྱི་འགན་འཁུར་ཚུ་འབག་དགོ། 

༣.༩ བཀོད་ཁྱབ་མད་ོཆེན་གྱི་ལཱ་འགན་དང་ཤེས་ཚད། 
༣.༩.༡ ཚོགས་པའི་ལཱ་ཚུ་ དུས་རྒྱུན་དུ་འགོ་འཁྲིད་འབད་དེ་ འཛིན་སྐྱོང་དང་བདག་སྐྱོང་འཐབ་དགོ།   

༣.༩.༢ ཚོགས་པ་དང་བཀོད་ཚོགས་ཀྱི་ཚོགས་རིམ། དེ་ལས་ ཡོངས་ཞལ་འཛོམས་དང་འཛོམས་འདུ་ཚུ་ག་ར་གི་འགོ་
འདྲེན་འཐབ་ནི་དང་། མཉམ་འབྲེལ་དང་གྲ་སྒྲིག་འབད་དགོ། 

༣.༩.༢ ཚོགས་པ་དང་བཀོད་ཁྱབ་ཚོགས་ཆུང་གི་ཚོགས་རིམ། དེ་ལས་ ཡོངས་ཁྱབ་ཞལ་འཛོམས་དང་ འཛོམས་
འདུ་ག་ར་གི་གྲོས་ཆོད་བཞག་ཞིནམ་ལས་གྲོས་ཆོད་ཚུ་བརྡ་དནོ་དང་ལག་ལེན་འཐབ་ནིའི་དནོ་ལུ་འཐུས་མི་ཚུ་
ལུ་བཀྲམ་སྤེལ་འབད་དགོ། འཛམོས་འདུ་དང་ཚོགས་རིམ་ཚུ་ག་ར་གི་གྲོས་ཆོད་ཚུ་ཁྲི་འཛིན་དང་བཀོད་ཁྱབ་
མདོ་ཆེན་གྱིས་ལག་བྲིས་བཀོད་དགོ། 

༣.༩.༣ འཐུས་མི་ཚུའི་ཟིན་ཐོ་བཞག་དགོ། 

༣.༩.༤ ཚོགས་རིམ་ཡང་ན་འཛོམས་འདུ་གང་རུང་ནང་ཐག་བཅད་མི་གྲོས་ཆོད་ཚུ་ལག་ལེན་འཐབ་མ་འཐབ་དབྱེ་
དཔྱད་འབད་དགོ། 

༣.༩.༥ དགོས་མཁོ་འཐོན་པའི་སྐབས་ལུ་བཀོད་ཚོགས་ཀྱི་འཐུས་མི་ཚུའི་འགན་འཁུར་དང་ཆ་མཚུངས་ཚུ་འབད་དགོ། 

༣.༩.༦ ཚོགས་པ་དང་བཀོད་ཚོགས་ཀྱི་འཛོམས་འདུ་ག་ར་ཁྱབ་བསྒྲགས་འབད་དགོ། 

༣.༩.༧ འཐུས་མི་ཚུའི་འཕྲལ་གྱི་སོད་སའི་ཁ་བྱང་དང་ཡོངས་འབྲེལ་ཁ་བྱང་བརྒྱུད་འཕྲིན་ཨང་ཚུའི་དོན་ལུ་ཐོ་དེབ་ཆ་
ཚང་ཅིག་བཟོ་སྟེ་རྒྱུན་སྐྱོང་འཐབ་དགོ།ཐོ་དེབ་འདི་ཡོངས་ཁྱབ་འཛམོས་འདུའི་སྐབས་ལུ་ཚོགས་རྒྱན་སྐྱུར་ནིའི་
ཐོབ་དབང་ཐག་གཅད་ནིའི་དོན་ལུ་ཨིན། 

༣.༩.༨ བཀོད་ཚོགས་ཀྱིས་དུས་དང་དུས་ཚོད་ལུ་ལཱ་འགན་སོད་མི་དང་བཀོད་རྒྱ་བཏང་མི་འགན་འཁུར་གཞན་ཚུ་
འབག་དགོ། 

༣.༩.༩ ཚོགས་པའི་བཀོད་ཁྱབ་མདོ་ཆེན་ལུ་ཤེས་ཚད་ཉུང་མཐའ་ར་ གཙུག་ལག་གཞི་རིམ་མཐར་འཁྱོལ་དགོ་པའི་
ཁར་ ཉུང་ཤོས་ར་ འཛིན་སྐྱོང་ནང་ ལོ་ངོ་བདུན་གྱི་ཉམས་མོང་དགོཔ་མ་ཚད། དེ་ཡང་ ལམ་ལུགས་
འཁྲིལ་ཏེ་ བཀོད་ཚོགས་ཀྱིས་ གདམ་འཐུ་འབད་དགོ། 

༣.༡༠ རྩིས་འཛིན་པའི་ལཱ་འགན་དང་ཤེས་ཚད། 
 ༣.༡༠.༡ མ་དངུལ་ཚུ་ག་ར་བདག་འཛིན་འཐབ་ནི་དང་། འབྱོར་ཐོ་དང་སོད་ཐོ་ཚུའི་ཐོ་ཀྲིག་ཀྲི་འབད་བཞག་དགོ། 

༣.༡༠.༢ བཀོད་ཚོགས་ཀྱིས་གདམ་འཐུ་འབད་མི་བཅོལ་འཇོག་ཁང་ཚུ་ནང་ཏི་རུ་དང་གནས་གོང་ཅན་གྱི་དངོས་པོ་ཚུ་
ག་ར་བཅོལ་འཇོག་འབད་བཞག་དགོ། 

༣.༡༠.༣ བཀོད་ཚོགས་ཀྱིས་བཀོད་རྒྱ་གནང་མི་དང་འཁྲིལ་ཏེ་ ཏི་རུ་སོད་པའི་འབྱརོ་འཛིན་ནམ་ རྩིས་ཁྲ་ཚུ་ཚུལ་
མཐུན་བཞག་སྟེ་མ་དངུལ་སོད་ལེན་འབད་དགོ། 

༣.༡༠.༤ འཛོམས་འདུའི་སྐབས་ཨིན་རུང་ ཡང་ན་ ནམ་རང་དགོས་མཁོ་བཀོད་རུང་ཁྲི་འཛིན་དང་བཀོད་ཁྱབ་ཚོགས་
ཆུང་ལུ་དངུལ་སོད་ལེན་དང་དངུལ་འབྲེལ་གྱི་གནས་སྟངས་སྐོར་ལས་རྩིས་ཁྲ་ཚུ་དྭངས་གསལ་སྦེ་སོད་དགོ། 

༣.༡༠.༥ ཚོགས་པ་ལུ་ཚུར་ཐོབ་དགོཔ་ཡོད་མི་ཏི་རུ་ཚུ་ག་ར་བསྡུ་ལེན་འབད་དེ་ཚང་སྒྲིག་ཐབོ་ཡོདཔ་ངེས་ཏིག་བཟོ་ནི་
དང་།ཚོགས་པ་གིས་གནང་བ་གྲུབ་མི་ཏི་རུ་ཕར་སོད་དགོཔ་ཡོད་མི་ཚུ་ག་ར་སོད་ཡོདཔ་ངེས་ཏིག་བཟ་ོདགོ། 

༣.༡༠.༦ ཚོགས་པའི་ལས་དོན་ཚུའི་དོན་ལུ་མ་དངུལ་འབྱོར་ཐོ་དང་ཟད་སོང་ཚུ་ག་ར་གི་ཁ་གསལ་བརྩིས་ཏེ་ཚོགས་
པའི་དངུལ་སོད་ལེན་ཚུ་ གསལ་སོྟན་འབད་མི་རྩིས་དེབ་དང་། རྩིས་ཁྲ་ཀྲིག་ཀྲི་སྦེ་བཞག་དགོ། 

༣.༡༠.༧ དངུལ་ཁང་ནང་རྩིས་དེབ་འདི་ཚོགས་པའི་མིང་ཐོག་ལུ་ཕྱེས་ཏེ་རྒྱུན་སྐྱོང་འཐབ་ཡོདཔ་ངེས་གཏན་བཟོ་དགོ། 

༣.༡༠.༨ དུས་སྟབས་བཟ་ོམིའི་དུས་ཚོད་ཁར་ ལོ་བསྟར་རྩིས་ཁྲ་བཟོ་སྟེ་བཀོད་ཚོགས་ལུ་ཕུལ་ཡོདཔ་ཁ་གསལ་སྦེ་
བཟོ་དགོ། 

༣.༡༠.༩ བཀོད་ཚོགས་ཀྱིས་དུས་དང་དུས་ཚོད་ལུ་ ལཱ་འགན་སོད་མི་དང་ བཀོད་རྒྱ་གནང་མི་ལཱ་འགན་གཞན་ཚུ་
འབད་དགོ། 

    ༣.༡༠.༡༠ ག་དེམ་ཅིག་སྦེ་ས་རྐྱེན། གོངམ་ཞུ་ནི། ལོ་ཚད་ཚང་ནི། བཏནོ་གཏང་དགོཔ་རེ་འཐོན་པ་ཅིན་ རྩིས་འཛིན་    
      པའི་བདག་བཟུང་ཐོག་ལུ་ཡོད་མི། ཡང་ན་ ཚད་འཛིན་ཐོག་ལུ་ཡོད་པའི་ཚོགས་པ་དང་འབྲེལ་བ་ཡོད་    

      པའི་དེབ་རིགས་དང་། ཡིག་ཆ་དངུལ་ཤོག་ཏི་རུ་ གཞན་ཡང་རྣམ་པ་ག་ཅི་བཟུམ་ཅིག་གི་ཐོག་ལུ་ཨིན་   
      རུང་རྩིས་ཁྲ་དྭངས་གསལ་སྦེ་དེ་འཕྲ་ོལས་ ཡོངས་ཁྱབ་དྲུང་ཆེན་ལུ་ཕུལ་དགོ། 

    ༣.༡༠.༡༡ རྩིས་འཛིན་པའི་དནོ་ལུ་ ཤེས་ཚད་ ཉུང་མཐའ་ གཙུག་ལག་གཞི་རིམ་དང་ དངུལ་འབྲེལ་འཛིན་སྐྱོང་།    
      དེ་ལས་ བུ་ཀི་པིང་ནང་ ལོ་ངོ་ གསུམ་གྱི་ཉམས་མོང་ཡོད་མེད་བལྟ་སྟེ་ དཀོད་ཁྱབ་ཚོགས་ཆུང་གིས་  
      གདམ་འཐུ་འབད་དགོ།  

༣.༡༡ ལ་ོལྟར་ཡངོས་ཁྱབ་ཞལ་འཛམོས། 
༣.༡༡.༡ ཡོངས་ཁྱབ་ཞལ་འཛོམས་འདི་ལོ་རེ་ལུ་ཚར་རེ་ངེས་པར་དུ་ཚོགས་དགོཔ་དང་། ཚོགས་པའི་དུས་རྒྱུན་འཐུས་མི་ཚུ་གིས་

བཅའ་མར་གཏོགས་ཆོག། 

༣.༡༡.༢ ཡོངས་ཁྱབ་ཞལ་འཛོམས་ཀྱི་དོན་ལུ་ཚོགས་གྲངས་འདི་བརྒྱ་ཆ་༥༠ ལས་མངམ་སྦེ་དགོ། དེ་དང་འདྲཝ་སྦེ་ བཀོད་
ཚོགས་ཀྱི་འཐུས་མི་ག་རང་ཚང་དགོཔ་ཨིན་རུང་ བྱ་སྟབས་མ་བདེཝ་རེ་འཐོན་པ་ཅིན་ ཁྲི་འཛིན་ལས་གནང་བ་ཞུ་སྟེ་
གཞན་ཁར་འབྱནོ་ཆོག། 

༣.༡༡.༣ ཡོངས་ཁྱབ་ཞལ་འཛོམས་འདི་ཁྲི་འཛིན་གྱིས་ཞལ་བཀོད་གནང་མི་ལྟར་དུ་ཚོགས་དགོཔ་དང་། འདི་གི་དོན་ལུ་ཞལ་
འཛོམས་མ་གནང་པའི་ཧེ་མ་ལས་དུས་ཚོད་ལངམ་སྦེ་ འཐུས་མི་ཚུ་ལུ་འཛོམས་འདུའི་ཚེས་གྲངས་དང་ས་གནས་
དུས་ཚོད་གྲོས་གཞི་ཚུ་བཙུགས་ཏེ་གསལ་བསྒྲགས་འབད་དགོ། 

༣.༡༡.༤ ཡོངས་ཁྱབ་ཞལ་འཛོམས་ཀྱི་ གྲོས་གཞི་འདི་བཀོད་ཁྱབ་ཚོགས་ཆུང་གིས་ཐག་བཅད་དེ་བཟ་ོདགོ། 

༣.༡༡.༥ ཡོངས་ཁྱབ་ཞལ་འཛོམས་ཀྱི་གྲོས་ཆོད་རེ་རེ་བཞིན་དུ་ཞལ་འཛོམས་ནང་བཅའ་མར་གཏོགས་ཡོད་མི་ཚུ་ལས་ ཕྱེད་
མང་གི་ཐོག་ལས་ཐག་གཅད་དགོ། 

༣.༡༢ ཡངོས་ཁྱབ་ཞལ་འཛམོས་ནང་གཤམ་གསལ་གྲོས་གཞི་ཚུ་ཚུད་དགོཔ་འདི་ཡང་: 

༣.༡༢.༡འདས་པའི་རྩིས་ལོ་ནང་གི་ཚོགས་པའི་ལས་དོན་དང་དངུལ་འབྲེལ་གྱི་གནས་སྟངས་སྐོར་ལས་སྙན་ཞུ་འབད་
ནི། 

༣.༡༢.༢ཡོངས་ཁྱབ་འཛོམས་འདུ་སྐབས་ལུ་ ཐག་གཅད་དགོཔ་ངེས་ཏིག་ཡོདཔ་སྦེ་བརྩི་འཇོག་འབད་དེ་ བཀོད་
ཚོགས་ཀྱིས་བཙུགས་མི་གནད་དནོ་ཚུ་ གྲོས་བསྡུར་འབད་དེ་ཐག་གཅད་ནིའི་དོན་ལུ། 

༣.༡༢.༣ཡོངས་ཁྱབ་འཛོམས་འདུའི་འཐུས་མི་ཅིག་གིས་བཀོད་མི་གནད་དོན་ཅིག་གྲོས་གཞི་ནང་མེད་དེ་འབད་རུང་ཁྲི་
འཛིན་གྱི་བསམ་པ་ལུ་གྲོས་བསྡུར་འབད་དགོཔ་ངེས་ཏིག་ཡོདཔ་སྦེ་ཁོ་རའི་དབང་ཚད་ཐོག་ལས་བརྩི་འཇོག་འབད་
བའི་གནད་དནོ་གང་རུང་། 

༣.༡༢.༤ཡོངས་ཁྱབ་ཞལ་འཛོམས་ནང་གྲོས་བསྡུར་འབད་དགོཔ་ངེས་ཏིག་སྦེ་མཐོང་མི་ཚོགས་པ་དང་། འབྲེལ་བ་
ཡོད་པའི་གནད་དོན་གཞན་གང་རུང་། 

༣.༡༣ དངུལ་འབྲེལ་འཛིན་སྐྱོང་དང་ཟིན་ཐ།ོ 
༣.༡༣.༡ བཀོད་ཚོགས་ཀྱིས་ཚོགས་པ་དང་འབྲེལ་བ་ཡོད་པའི་དངུལ་འབྲེལ་གྱི་བརྡ་དོན་ཚུ་ག་ར་མ་དངུལ་འབྱུང་ས་དང་མ་

དངུལ་སོད་ལེན་གྱི་ཞུ་ཡིག་རྩིས་ཞིབ་འབད་བའི་རྩིས་ཁྲ་ཚུ་དང་བཅསཔ་སྦེ་ཡོངས་ཁྱབ་ཞལ་འཛོམས་ཀྱི་སྐབས་ལུ་
ཆ་ཚང་གསལ་སོྟན་འབད་དགོ། 

༣.༡༤རྩིས་ཁྲ། 
༣.༡༤.༡ཚོགས་པའི་མིང་ཐོག་ལུ་དངུལ་ཁང་རྩིས་དེབ་གཅིག་ཕྱེས་ཏེ་ཁྲི་འཛིན་དང་ཁྲི་འཛིན་འོག་མ། བཀོད་ཁྱབ་མད་ོཆེན་དང་

རྩིས་འཛིན་པ་བཅས་ཚོགས་པའི་དབང་ཚད་ཅན་གྱི་ལག་བྲིས་བཀོད་མི་ཚུ་གིས་མཉམ་རུབ་ཀྱི་ཐོག་ལས་རྩིས་ཁྲ་ཕྱེས་
དགོ། ཚོགས་པ་ལུ་ཐབོ་མི་དང་ཟད་སོང་བཏང་མི་མ་དངུལ་ཚུ་ག་ར་རྩིས་དེབ་འདི་གི་ཐོག་ལས་འབད་དགོ། 

༣.༡༤.༢འབྱུང་ཐོ་དང་ཟད་སོང་གི་རྩིས་ཁྲ་འདི་རྩིས་འཛིན་པ་གིས་རྒྱུན་སྐྱོང་འཐབ་དགོཔ་དང་། དེ་གི་རྩིས་ཁྲ་ཚུ་བཀོད་ཚོགས་
ལུ་འཛོམས་འདུའི་སྐབས་གྲོས་བསྡུར་གྱི་དོན་ལུ་སོད་དགོ། འབྱུང་ཐོ་དང་ཟད་སོང་གི་རྩིས་ཁྲ་འདི་དུས་རྒྱུན་གྱི་
འཐུས་མི་ཚུ་ལུ་སོད་དེ་ཡོངས་ཁྱབ་འཛོམས་འདུའི་སྐབས་ལུ་གྲོས་བསྡུར་འབད་དགོ། 

༣.༡༥རྩིས་ཞིབ། 
༣.༡༥.༡ ཚོགས་པའི་རྩིས་དེབ་ཚུ་ནང་འཁོད་རྩིས་ཞིབ་པ་ཚུ་དང་དགོས་མཁོ་འཐོན་པ་ཅིན་ རྒྱལ་གཞུང་རྩིས་ཞིབ་དབང་འཛིན་

གྱིས་ཞིབ་དཔྱད་དང་རྩིས་ཞིབ་འབད་དགོ། 

.༢ བཀོད་ཚགོས་འཐུས་མིའི་ འགན་འཁུར་དང་ཐབོ་དབང་། 
༣.༡༦.༡ གཞི་བཙུགས་འཐུས་མི་ཟེར་མི་འདི་ ཚོགས་པ་འགོ་ཐོག་ གཞི་བཙུགས་འབད་བའི་སྐབས་ལུ་ མི་སྡེའི་ཕན་ཐོགས་

ལུ་ལྟ་སྟེ་ མ་དངུལ་གྱི་རྒྱབ་སྐྱོར་སོར་ཆེ་ཏོག་ཏོ་འབད་གནང་མི་དང་ རྒྱབ་སྐྱོར་གཞན་གནང་མི་ལུ་གོཝ་ཨིན། 

༣.༡༦.༢ གཞི་བཙུགས་འཐུས་མི་གི་འགན་ཁུར་འདི་ བསམ་བཟང་ཕན་བདེ་ཚོགས་པ་ལུ་མ་དངུལ་གྱི་རྒྱབ་སྐྱོར་མཛད་ནི་
དང་། ཡང་ཅིན་ རང་གི་ཁ་ཐུག་ལས་འབད་ནི། འདི་གིས་ཡང་མ་ཚད་པར་ གཞན་ཁ་ལས་ རྒྱབ་སྐྱོར་འཚོལ་ནི་
ཚུ་ཨིན། 

༣.༡༦.༣ གཞི་བཙུགས་ཀྱི་འཐུས་མི་ཚུ་ལུ་ ས་རྐྱེན་རེ་འབྱུང་པ་ཅིན་ སེམས་གསོའི་ཐོབ་ལམ་ དངུལ་ཀྲམ་ ཉིས་འབུམ་ཐམ་
པ་ (༢༠༠༠༠༠) འཐབོ་ནི་དང་། གཞི་བཙུགས་འཐུས་མིའི་ཕ་དང་མ། ཨམ་སྲུ་དང་རྨགཔ། དེ་ལས་ ཨ་ལོ་ཚུ་ལུ་ 
ས་རྐྱེན་རེ་འབྱུང་པ་ཅིན་ སེམས་གསོ་སྦེ་དངུལ་ཀྲམ་གཅིག་འབུམ་ཐམ་པ་ (༡༠༠༠༠༠) ཐོབ། 

༣.༡༦.༤ གཞི་བཙུགས་འཐུས་མི་འདི་ རྐྱེན་ངན་ལས་བརྟེན་ཏེ་ ཚེ་ལས་འདས་ཚེ་ དེ་གི་ཚབ་སྦེ་ ཨམ་སྲུ་དང་རྨགཔ། ཨ་
ལོ་དང་སྤུན་ཆ་གང་རུང་ཅིག་ལས་ འཐུས་བཏབ་མ་དགོ་པར་ གཞི་བཙུགས་འཐུས་མི་གི་གྲངས་སུ་འཛུལ་ནིའི་ཐབོ་
དབང་ཡོད། 

༣.༡༦.༥ སྤྱིར་བཏང་གི་འཐུས་མི་ཚུ་ལུ་ སེམས་གསོའི་ཐོབ་དབང་རྐྱངམ་གཅིག་མ་གཏོགས་ ཐོབ་དབང་གཞན་ཚོགས་པ་
ལས་ཐོབ་ལམ་མེད། ཨིན་རུང་ བཀོད་ཚོགས་ཀྱིས་ལྟ་རྟོག་མཛད་གནང་ནི། 



བསམ་བཟང་ཕན་བདེ་ཚོགས་པ། ༢༠༡༨ ལུ། 
 

 ཤོག་གྲངས་11 
 

ལེ་་བཞི་པ། 
ཐབོ་དབང་། ལཱ་འགན་དང་འགན་འཁྲི། 

༤.༡ འཐུས་མི་ཚུའི་ཐབོ་དབང་། 
   འཐུས་མི་ག་ར་ལུ་ གཤམ་གསལ་ཐོབ་དབང་ཚུ་ཡོད་མི་འདི་ཡང་། 

༤.༡.༡ ཚོགས་པའི་ཡིག་ཆ་དང་ རྩིས་དེབ་ཚུ་བལྟ་ནི། 

༤.༡.༢ ཚོགས་པའི་བཅའ་ཡིག་དང་སྒྲིག་གཞི་ནང་བཀོད་མིའི་དནོ་ཚན་དང་། ཆ་རྐྱེན་ཚུ་དང་འཁྲིལ་ཏེ་ཁེ་ཕན་ཐོབ་བརྗོད་ 
     བཀོད་ནི། 

༤.༡.༣ ཡོངས་ཁྱབ་ཞལ་འཛོམས་སྐབས་ཚོགས་རྒྱན་བསྐྱུར་ནིའི་དབང་ཚད་འདྲ་མཉམ། 

༤.༢ འཐུས་མི་ཚུ་གི་ལཱ་འགན་དང་འགན་དབང་། 
འཐུས་མི་ག་ར་གིས། 

༤.༢.༡ཁག་ཆེཝ་དང་། གློ་བུར་གྱི་དགོས་མཁོ་འཐོན་པའི་སྐབས་ལུ་བཀོད་ཚོགས་ལུ་ རོགས་རམ་དང་མཐུན་འབྲེལ་འབད་
དགོ། 

༤.༢.༢འཐུས་མིའི་འཐུས་འདི་དུས་ཚོད་ཚང་སྟེ་ བསྐྱར་གསོ་ཉིན་གྲངས་ ༡༥ གི་ནང་འཁོད་འབད་དེ་འཐུས་ ཚོགས་པ་ལུ་
ཚུལ་མཐུན་སྦེ་ཕུལ་དགོ། 

༤.༢.༣  འཐུས་མི་ཚུ་གིས་འཐུས་མི་རང་དང་འཐུས་མི་གཞན་གང་རུང་ལུ་རྐྱེན་ངན་འབྱུང་བའི་སྐབས་དེ་འཕྲོ་ལས་རོགས་རམ་
དང་རྒྱབ་སྐྱོར་འབད་ཚུགས་ནིའི་དནོ་ལུ་གཅིག་གིས་གཅིག་ལུ་བརྡ་སབ་ནིའི་འགན་འཁུར་འབག་དགོ། 

 

༤.༢.༣ ཚོགས་པ་ལུ་ གཡོ་སྒྱུ་དང་མགུ་བསྐོར་གྱི་ཐོག་ལས་ མ་བཏུབ་པའི་ལཱ་ངན་གྱི་རིགས་རྩ་ལས་འབད་མི་ཆོག། 

ལེ་་ལྔ་པ།  

གཞི་རྩའི ་མ་དངུལ། 

༥ .༠ གཞི་རྩའི་མ་དངུལ་འབྱུང་ཁུངས།  

༥ .༡ གཞི་བཙུགས་ཀྱི་འཐུས་མི་ཚུ་ལས་ ཁས་བླངས་ཀྱི་ཐོག་ལས་བསྡུ་བླངས་འབད་ནི།  

༥ .༢ འཐུས་མིའི་འཛུལ་ཞུགས་འཐུས་དང་ ལོ་ལྟར་བསྐྱར་གསོའི་འཐུས། 

༥ .༣ ཞལ་འདེབས།   

 

 

                        ལེ་་དྲུག་པ། 

སེམས་གསའོི་ཐབོ་ལམ། 

༦.༡སེམས་གསའོི་ཐབོ་ལམ། 

༦.༡.༡ འཐུས་མི་སྦེ་ ཐོ་བཀོད་འབད་དེ་ ལོ་ངོ་གཅིག་གི་ནང་འཁོད་ ས་རྐྱེན་རེ་འབྱུང་པ་ཅིན་ སེམས་གསོ་དངུལ་ཀྲམ་
སོྟང་ཕྲག་ཉི་ཤུ་ཐམ་པ་ (༢༠,༠༠༠) གནས་པའི་ ཅ་ཆས་འཐོབ་ནི་དང་། དེ་ཡང་ ཕུངམ་ོ སྦྱིན་སྲེག་འབད་བའི་སྐབས་ཀྱི་
རྒྱུ་ཅ་ལ། 

༡ ཕུངཔ་ོགུར་བླུགས་ནིའི་མར། 

༢ ཁ་ཤ། 

༣ ཚོགས་རས། 

༤ ཆོསཔ་ཚུའི་གསོལ་ཚོགས། 

༥ འཛོམས་མི་ཚུའི་དནོ་ལུ་ གསོལ་ཚོགས་དང་གསོལ་ཇ། 

༦ ཕུངམོ་འབག་མི་ལུ་གསོལ་ཚོགས། 

༧ སང་འཐུ་མི་ཚུ་ལུ་གསོལ་ཚོགས། 

༨ ཕུང་གུར་བླུག་ནིའི་མར། 

༩ གཏོརམ་གི་ཕྱེས་དང་མར། 

༡༠ གཏོརམ་གི་དཀར་རྒྱན་མར། 

༡༡ བསང་དང་སོས། 

༡༢ དྲི་བཟང་དང་ག་པུར། 

༡༣ དཀར་མེའི་མར། 

༡༤ དམར་ཚོན། 

༡༥ ཕུངཔ་ོགུར་སྦྱར་ནིའི་ཡི་གུ། 

༡༦ ཕུངཔོ་གི་སྐུ་མདུན་ལུ་བསྒྲིག་ནིའི་རས་ཀྱི་རིགས། 

བདུན་ཚིག་དང་པའི་སྐབས་ཐབོ་ལམ། 

༡ སང་འཐུ་མི་ཚུ་ལུ་གསོལ་ཚོགས། 

༢ ཆོསཔ་ཚུ་ལུ་གསོལ་ཚོགས་དང་གསོལ་ཇ། 

༣ མ་ཎི་བགྱང་མི་ཚུ་ལུ་གསོལ་ཚོགས་དང་གསོལ་ཇ། 

༤ གཏོརམ་གི་ཕྱེས་དང་མར། 

༥ གཏོརམ་གི་དཀར་རྒྱན་མར། 

༦ བསང་དང་སོས། 

༧ དྲི་བཟང་དང་ག་པུར། 

༨ དར་འགར་མི་ཚུ་ལུ་ གསོལ་ཚོགས་དང་གསོལ་ཇ། 

༩ དཀར་མེའི་མར། 

༡༠ དམར་ཚོན། 

༡༡ གསན་པོའི་དོན་ལུ་བསྒྲིག་ནིའི་རས་ཀྱི་རིགས། 

བདུན་ཚིག་གཉིས་པའི་སྐབས་ཐབོ་ལམ། 

༡ ཆོསཔ་ཚུ་ལུ་གསོལ་ཚོགས་དང་གསོལ་ཇ། 

༢ མ་ཎི་བགྱང་མི་ཚུ་ལུ་གསོལ་ཚོགས་དང་གསོལ་ཇ། 

༣ གཏོརམ་གི་ཕྱེས་དང་མར། 

༤ གཏོརམ་གི་དཀར་རྒྱན་མར། 

༥ བསང་དང་སོས། 

༦ དྲི་བཟང་དང་ག་པུར། 

༧ དར་འགར་མི་ཚུ་ལུ་ གསོལ་ཚོགས་དང་གསོལ་ཇ། 

༨ དཀར་མེའི་མར། 

༩ དམར་ཚོན། 

བདུན་ཚིག་གསུམ་པའི་སྐབས་ཐབོ་ལམ།  

༡ ཆོསཔ་ཚུ་ལུ་གསོལ་ཚོགས་དང་གསོལ་ཇ། 

༢ མ་ཎི་བགྱང་མི་ཚུ་ལུ་གསོལ་ཚོགས་དང་གསོལ་ཇ། 

༣ གཏོརམ་གི་ཕྱེས་དང་མར། 

༤ གཏོརམ་གི་དཀར་རྒྱན་མར། 

༥ བསང་དང་སོས། 

༦ དྲི་བཟང་དང་ག་པུར། 

༧ དར་འགར་མི་ཚུ་ལུ་ གསོལ་ཚོགས་དང་གསོལ་ཇ། 

༨ དཀར་མེའི་མར། 

དེ་བཟུམ་སྦེ་ འཐུས་མི་སྦེ་ ཐ་ོབཀོད་འབད་དེ་ ལོ་ངོ་གཅིག་གི་རྒྱབ་ལས་ ས་རྐྱེན་རེ་འབྱུང་པ་ཅིན་ དངུལ་ཀྲམ་གཅིག་
འབུམ་ཐམ་པ་ (༡༠,༠༠༠༠) གནས་པའི་རྒྱུ་ཅ་ལ་འཐབོ། 

ཕུངམ་ོ སྦྱིན་སྲེག་འབད་བའི་སྐབས་ཀྱི་སེམས་གསའོི་ཐབོ་ལམ། 

༡ ཕུངཔ་ོགུར་བླུགས་ནིའི་མར། 

༢ ཁ་ཤ། 

༣ ཚོགས་རས། 

༤ ཆོསཔ་ཚུའི་གསོལ་ཚོགས། 

༥ འཛོམས་མི་ཚུའི་དནོ་ལུ་ གསོལ་ཚོགས་དང་གསོལ་ཇ། 

༦ ཕུངམོ་འབག་མི་ལུ་གསོལ་ཚོགས། 

༧ སང་འཐུ་མི་ཚུ་ལུ་གསོལ་ཚོགས། 

༨ ཕུང་གུར་བླུག་ནིའི་མར། 

༩ གཏོརམ་གི་ཕྱེས་དང་མར། 

༡༠ གཏོརམ་གི་དཀར་རྒྱན་མར། 

༡༡ བསང་དང་སོས། 

༡༢ དྲི་བཟང་དང་ག་པུར། 

༡༣ དཀར་མེའི་མར། 

༡༤ དམར་ཚོན། 

༡༥ ཕུངཔ་ོགུར་སྦྱར་ནིའི་ཡི་གུ། 

༡༦ ཕུངཔོ་གི་སྐུ་མདུན་ལུ་བསྒྲིག་ནིའི་རས་ཀྱི་རིགས། 

དེ་སྦེ་འབདཝ་ད་ སེམས་གསོ་ལེན་མིའི་མི་ངོམ་དེ་གིས་ གོང་གི་ཅ་ལ་ཚུ་ཉོ་བའི་སྐབས་ འབྱོར་རྟགས་ཚུ་བཞག་སྟེ་ བསམ་
བཟང་ཕན་བདེ་ཚོགས་པའི་ བཀོད་ཚོགས་ཀྱི་རྩིས་འཛིན་པ་ལུ་ ངེས་པར་དུ་ གདང་གསལ་གྱི་ཐོག་ལས་ རྩིས་ཕུལ་དགོ། 

༦.༡.༢ ཚོགས་པའི་འཐུས་མི་ཚུ་ལུ་ སེམས་གསོའི་ཐོབ་དབང་འདི་ ཚུལ་མཐུན་གྱི་ཐོག་ལས་ འཐུས་མི་སྦེ་འཛུལ་ཞིནམ་
ལས་ ནམ་ས་རུང་སེམས་གསོ་ཐོབ། 

༦.༡.༣ ཚོགས་པའི་འཐུས་མི་སྦེ་ ཐོ་བཀོད་རྐྱབ་པའི་རྗེས་སུ་ དབང་པོ་ལུ་ཐོ་ཕོགས་ཏེ་ སྟབས་མ་བདེཝ་རེ་འཐནོ་པ་ཅིན་ 
མ་ས་ཚུན་ཚོད་ ལོ་ལྟར་གྱི་འཐུས་བཙུགས་མ་དགོ་པའི་ཁར་ མ་ས་ཚེ་བསྒང་ སེམས་གསོ་ག་དེམ་ཅིག་ཕུལ་ནི་ཨིན་ན་ 
བཀོད་ཁྱབ་ཚོགས་ཆུང་གིས་ ལྟ་སྟེ་ཕུལ་ནི་ཨིན། 

༦.༡.༤ག་དེམ་ཅིག་སྦེ་ འཐུས་མི་ཅིག་ལུ་ སྟབས་མ་བདེཝ་རེ་འཐནོ་རུང་ ལོ་ལྟར་གྱི་འཐུས་ དུས་ཚོད་ཁར་ བསྐྱར་གསོ་མ་
འབད་བར་ ཞག་ ༡༥ ལས་བརྒལ་སོང་པ་ཅིན་ སེམས་གསོའི་ཐོབ་ལམ་མེད། 

༦.༡.༥ སེམས་གསོ་ལེན་མི་འདི་ བསམ་བཟང་ཕན་བདེ་ཚོགས་པའི་ནང་ ས་རྐྱེན་བྱུང་མི་དང་གཅིག་ཁར་ ཧེ་མ་ལས་འཐུས་
མི་སྦེ་ ཐོ་བཀོད་འབད་མི་ཅིག་ངེས་པར་དུ་དགོ། དེ་མེན་ ཐབོ་ལམ་མེད། དེ་གིས་ཡང་མ་ཚད་པར་ མི་ངོམ་གཅིག་ 
འཛོལ་ཏེ་ཐོ་བཀོད་ ཁག་གཅིག་ལས་ལྷག་སྟེ་ རྐྱབ་ཡོད་པ་ཅིན་ འགོ་དང་པ་ཐ་ོབཀོད་ རྐྱབ་མི་འདི་གིས་མ་གཏོགས་ 
ཤུལ་ལས་ཐོ་བཀོད་རྐྱབ་མི་ལུ་ སེམས་གསོའི་ཐོབ་ལམ་མེད། ཨིན་རུང་ མི་ངོམ་དེ་ལུ་ འཛུལ་འཐུས་ལོག་འཐོབ། 

༦.༡.༦ སེམས་གསོ་ལེན་པའི་སྐབས་ ཚང་དགོ་པའི་ཡིག་ཆ་དེ་ཡང་ ཚེ་ལས་འདསཔ་ཨིནམ་ངེས་ཏིག་ཨིན་པའི་སྒྲུབ་བྱེད་ལུ་ 
རང་སོའི་རྒེད་འོག་བདག་སྐྱོང་ལས་གནང་པའི་ཡི་གུ་རྐྱངམ་གཅིག་མ་གཏོགས་ ཡི་གུ་གཞན་ངོས་ལེན་མི་འབད།  

༦.༡.༧ འཐུས་མི་གང་རུང་ ཚེ་ལས་འདས་པའི་རྗེས་སུ་ སྒྲུབ་བྱེད་ཀྱི་ཡི་གུ་ ཚོགས་པ་ལུ་ཕུལ་བའི་ཉིན་མ་ལས་ ཞག་
གྲངས་བཅོ་ལྔའི་ནང་འཁོད་སེམས་གསོ་འཐོབ། 

༦.༡.༨ འཐུས་མི་ག་འབད་རུང་ཅིག་ ཚེ་ལས་འདས་པའི་སྐབས་ སེམས་གསོ་ཞུ་ནིའི་དནོ་ལས་ སེམས་གསོའི་ཡི་གུ་འདི་ 
གཱན་ར་ཕྱི་རུང་ ཞག་གྲངས་བཞི་བཅུ་ཞེ་དགུ་གི་ནང་འཁོད་ ངེས་པར་དུ་བཙུགས་དགོ། གལ་སྲིད་ ཞག་གྲངས་བཞི་བཅུ་ཞེ་
དགུའི་རྒྱབ་ལས་ སེམས་གསོའི་ཡི་གུ་བཙུགས་པ་ཅིན་ སེམས་གསོའི་ཐོབ་ལམ་མེད།   

ལེ་་བདུན་པ། 

ཞལ་འདེབས་ཕུལ་ནི་དང་ ལགོ་སདོ་ནིའི ་བྱ་སྒོའི ་ལམ་ལུགས། 

༧.༡ དངུལ་སདོ་ཐངས། 
    ༧.༡,༡ འཐུས་མི་ཅིག་ལུ་རྐྱེན་དང་བར་ཆད་རེ་འབྱུང་བའི་སྐབས་ལུ་ཡིག་ཐོག་ལས་བརྡ་ལན་འདི་ ཡོངས་འབྲེལ་    
         དང་བྲི་ཤོག་གང་རུང་གི་ཐོག་ལས་འབད་དགོཔ་དང་། དེ་གིས་སེམས་གསོ་གྲ་སྒྲིག་འབད་དགོ། 

    ༧.༡,༢ དངུལ་སོད་དགོ་པའི་རིགས་ཡིག་ཚང་མཁོ་ཆས་དང་བཟའ་འཐུང་ཚུ་མ་གཏོགས་གཞན་ག་ར་དངུལ་འཛིན་ 
          ཅེག་གི་ཐོག་ལུ་སོད་དགོ། 

    ༧.༡,༣ དངུལ་སོད་པའི་ཡིག་འཛིན་ཚུ་ག་ར་རིམ་ཨང་བསྒྲིག་སྟེ་ཆ་གནས་ཅན་གྱི་རྒྱབ་སོན་ཡིག་ཆ་དང་བཅསཔ་སྦེ་ 
         བཞག་དགོ། 

    ༧.༡,༤  ཟད་སོང་བཏང་ཡོད་མི་ཚུ་ག་ར་ཅ་དངོས་ཀྱི་ཨང་རྟགས་དང་འཁྲིལ་ཏེ་རྩིས་དེབ་ནང་ཐོ་བཀོད་འབད་དགོ། 

    ༧.༡,༥ ཐོ་བཀོད་དང་འཐུས་མི་འཛུལ་ཞུགས་ཀྱི་འཐུས་དང་ཁས་བླངས་ཞལ་འདེབས་ཚུ་ཐབོ་ཞིནམ་ལས་དངུལ་སོད་ 
         མི་དེ་ལུ་འབྱརོ་རྟགས་སོད་དགོ། 

༧.༢ འཐུས་མི་ལས་ཕྱིར་འཐནོ་འབད་མི་འཐུས་མི་ལུ་འཐུས་ཀྱི་ཐབོ་ལམ། 
    ༧.༢,༡ གལ་སྲིད་ འཐུས་མི་ཅིག་གིས་ཚོགས་པའི་གྲལ་ལས་ ཕྱིར་འཐནོ་འབད་བའི་སྐབས་ལུ་དངུལ་ལོག་ཐབོ་ལམ་ 
        མེད། 
    ༧.༢,༢ ཚོགས་པའི་ གཞི་ཚོགས་འཐུས་མི་དང་ སྤྱིར་བཏང་ ཚོགས་པ་ལས་ཕྱིར་འཐནོ་འབད་ནིའི་དང་འདོད་ 
          ཡོད་མི་འཐུས་མི་ཅིག་གིས་ཁོ་/མོ་དགོང་ཞུ་འབད་ཆོག། དེ་འབདཝ་ད་ འཐུས་བཙུགས་མི་ཚུ་ ལོག་ 
          འཐབོ་ནི་མེད་རུང་ མིང་འདི་ བསམ་བཟང་ཕན་བདེ་ཚོགས་པ་ལས་རང་བཞིན་གྱིས་ཐོན་འགྱོཝ་ཨིན། 

 

ལེ་་བརྒྱད་པ། 

ས་ཚགོས་དགོངས་དནོ། 

༨.༡ མ་དངུལ་རགོས་ནི། 

༨.༡.༡ སེམས་གསོ་ལེ་ཤ་སོད་དགོཔ་འཐནོ་མི་ལུ་བརྟེན་མ་དངུལ་རོགས་ནི་ཁར་ལོྷད་དེ་ཤུལ་མའི་སེམས་གསོ་སོད་ནིའི་
དོན་ལུ་མ་དངུལ་ལངམ་སྦེ་མེད་པའི་གནས་སྟངས་གུར་ཐུག་པ་ཅིན་བཀོད་ཁྱབ་ཚོགས་ཆུང་གིས་ཚོགས་པའི་འཐུས་
མི་ཚུ་ལས་མ་དངུལ་ཁ་སྐོང་འཚོལ་བསྒྲུབ་འབད་ནིའི་ཐབས་ཤེས་བཏནོ་དགོ། 

༨.༢ ཚོགས་པའི་གནས་ཡུན། 
༨.༢.༡ ཚོགས་པ་འདི་འཐུས་མི་ཚུ་ལུ་བྱ་སྟབས་མ་བདེཝ་དང་འཚབས་ཆེན་གྱི་དཀའ་ངལ་རེ་འབྱུང་སྟེ་ཚོགས་པ་འདི་རྩ་

གྲོལ་གཏང་དགོ་པ་ཅིན་ ཚོགས་པའི་འཐུས་མི་ཡོངས་བསོམས་ལས་གསུམ་དཔྱ་གཉིས་ཀྱིས་ ཚོགས་པ་འདི་རྩ་
གྲོལ་འབད་ནི་ལུ་རྒྱབ་སྐྱོར་གྱི་ཚོགས་རྒྱན་བཙུགས་པ་ཅིན་ རྐྱངམ་ཅིག་རྩ་གྲོལ་གཏང་ཆོག། 

 

༨.༣ ཚོགས་པའི་ཟིན་ཐ་ོདང་ རྩིས་ཁྲ་ཚུ་རྩིས་སདོ་ལེན། 
༨.༣.༡ ཚོགས་པའི་ཡིག་ཚང་འཆང་མི་ཚུ་གིས་ འཐུས་མི་གསརཔ་ཚུ་ལུ་རྩིས་སོད་ལེན་གྱི་དྲན་ཐ་ོགུ་ལག་བྲིས་བཀོད་དེ་

ཟིན་ཐོ་དང་རྩིས་དེབ་ཚུ་ཚང་སྒྲིག་སྦེ་རྩིས་སོད་དགོ། འབྲེལ་ཡོད་ཡིག་ཚང་འཆང་མི་ཚུ་གིས་ཟིན་ཐོ་དང་ཡིག་ཆ་ཚུ་
མ་ཚངམ་ ཡང་ན་ སྐྱོན་ཞུགས་ཡོད་པ་ཅིན་ འཐུས་མི་ཚུ་གི་འགན་འཁྲི་འབག་དགོ། 

༨.༤ རྩ་གྲོལ། 
༨.༤.༡ ཚོགས་པ་འདི་རྩ་གྲོལ་སོང་པ་ཅིན་ འདི་གི་རྒྱུ་དངོས་དང་མ་དངུལ་རྒྱུ་ཆ་གཞན་ཚུ་ གཞི་བཙུགས་འཐུས་མི་ཚུ་ལུ་ཐོབ་

ལམ་དང་བགོ་བཤའ་འདྲ་མཉམ་སྦེ་ བཀོད་ཚོགས་ཀྱིས་ཕུལ་དགོ་པའི་ཁར་ གལ་སྲིད་ གཞི་བཙུགས་འཐུས་མི་
མེད་པ་ཅིན་ ཅ་ཆས་ཚུ་ གོང་ཚད་འགྲན་བསྡུར་གྱི་ཐོག་ལས་ བཙོང་ཞིནམ་ད་ མ་དངུལ་ཚུ་ འཐུས་མི་ཚུ་གི་
ནང་འཁོད་བགོ་བཤའ་རྐྱབ་དགོ། 

༨.༤.༢ ག་དེམ་ཅིག་སྦེ་ བསམ་བཟང་ཕན་བདེ་ཚོགས་པ་ རྩ་གྲོལ་འགྱོ་དགོ་པའི་གནས་སྟངས་རེ་འཐོན་པ་ཅིན་ གྲོགས་
རམ་ཕུལ་ཡོད་པའི་མ་དངུལ་འདི་ ལོག་འབག་ཤོག་ཟེར་མ་སབ་པ་ཅིན་ ངེས་ཏིག་འཐོབ་ནི་ཨིན་མི་ བཀོད་
ཚོགས་ཀྱི་འཐུས་མིའི་གག་ལུ་ཕུལ་དགོ། 

༨.༥ གོ་དནོ་ལེན་ཐངས། 

༨.༥.༡  ཚིག་དོན་གྱི་གོ་བ་སོ་སོ་ལེན་དགོཔ་འཐོན་ན་མ་གཏོགས་ དེ་མིན་ གཅིག་ཚིག་གིས་མང་ཚིག་དང་ མང་ཚིག་གིས་
གཅིག་ཚིག་ལུ་ཡང་གོ་དགོཔ་དང་ ཕོ་ཚིག་གིས་མོ་ཚིག་དང་མོ་ཚིག་གིས་ཕོ་ཚིག་ལུ་ཡང་གོ་དགོ། དེ་གིས་ཡང་མ་
ཚད་པར་ རོང་ཁ་དང་ཨིང་སྐད་ཀྱི་བར་ན་ གོ་བ་ལེན་ཐངས་མ་འདྲཝ་རེ་འཐནོ་པ་ཅིན་ རངོ་ཁའི་ཐོག་ལུ་བྲིས་མི་
འདི་ལུ་ ཆ་གནས་འབད་དགོ། 

༨.༥.༢ གལ་སྲིད་ཚོགས་པའི་བཅའ་ཡིག་གི་དོན་ཚན་གང་རུང་ཅིག་གི་གོ་དནོ་ནང་དོགས་པ་རེ་འཐོན་པ་ཅིན་འདིའི་དོན་ལུ་
བཀོད་ཚོགས་ཀྱི་གྲོས་ཆོད་ལྟར་དུ་ འདིའི་དབང་ཚད་ཐོག་ཐག་བཅད་མི་དེ་གུར་ ཆ་གནས་བཞག་དགོཔ་ཨིན་རུང་
གྲོས་ཆོད་འདི་ཡིག་ཐོག་ལུ་བཀོད་དགོཔ་དང་། གྲོས་ཆོད་ནང་ཐ་ོབཀོད་འབད་དགོ། 

༨.༥.༢ ག་དེམ་ཅིག་སྦེ་ བསམ་བཟང་ཕན་བདེ་ཚོགས་པ་འདི་ སྟབས་ལེགས་ལྟས་དབང་གིས་སྦེ་ རྩ་བ་ལས་ ཧྲམ་འགྱོ་
དགོཔ་འཐོན་པ་ཅིན་ འཐུས་མི་ཚུ་གིས་ བཙུགས་ཡོད་པའི་ ཟླ་རིམ་གྱི་འཐུས་འདི་ ལོག་མི་འཐོབ། 

 



བསམ་བཟང་ཕན་བདེ་ཚོགས་པ། ༢༠༡༨ ལུ། 

མཇུག་བསྔོ་བ། 

གནས་སྐབས་ཕན་པ་ཐོབ་པའི་བཀྲ་སས་ཤོག །མཐར་ཐུག་བདེ་བ་རྒྱས་པའི་བཀྲ་སས་ཤོག ། 

བསམ་བཟང་ཕན་བདེ་ཚོགས་པ་གཡང་ཆགས་ཏེ། །འཛམ་གླིང་ཞི་བདེ་ཁྱབ་པའི་བཀྲ་སས་ཤོག ། 

 


